
NAMMINERSORNERULLUTIK OQARTUSSAT  GRØNLANDS HJEMMESTYRE 

Aalisarnermut, Piniarnermut Nunalerinermullu Naalakkersuisoq
Landsstyremedlem for Fiskeri, Fangst og Landbrug

Agathe Fontain
Inuit Ataqatigiit

Inatsisartut Suleriaasianni § 36, imm. 1 naapertorlugu 
tammaviuttussarsiniarluni aallaaniarnermut apeqqut pillugu 
Naalakkersuisunut apeqqummut akissut

§  36,  imm.  1  naapertorlugu  apeqqut  ulloq  7.  november  2008-mi 

naalakkersuisoqarfimmit  tiguneqarpoq.  Tammaviuttussarsiniarluni 

aallaaniarneq pillugu apeqqutitit Naalakkersuisut sinnerlugit akissavakka.

Apeqqut siulleq:
Inatsisartut ukiuunerani ataatsimiinneranni takornarianik 
piniartitsisarnermut tunngasoq sammineqarmat apeqqutit 
akineqanngitsut arlallit saqqummerput. Aalisarnermut, Piniarnermut 
Nunalerinermullu naalakkersuisup ilaatigut oqaaseqarnermini taavaa 
pineqartoq pillugu suleqatigiissitamik sulisoqartoq. Suleqatigiissitaq 
qasseriarluni ataatsimiippa qangalu?

Akissut:
20/6  2008-mi  GTE-mi  ataatsimiittoqarpoq,  tassani  akiliuteqarluni 
aallaaniarnerup ingerlanneqartarnera suliarineqarluni. 

Ajuusaarnartumik,  sulisut  taarseraannerannik  peqquteqartumik, 
suleqatigiissitap  aasap  ingerlanerani  sulinera  ataavartuusimanngilaq. 
Akiliuteqarluni  aallaaniarnermi  aalisarnermilu  suliat  ingerlateqqillugit 
suleqatigiissitamit  september  2008-mi  suliarineqarlutik 
aallarteqqinneqarput. 

UKA2008/32-p  suliarineqarnera  tunngavigalugu  suleqatigiissitaq  KNAPK, 
GTE,  KANUKOKA,  Inuussutissarsiornermut 
Naalakkersuisoqarfimmeersunik  aamma  Aalisarnermut,  Piniarnermut 
Nunalerinermullu  Naalakkersuisoqarfimmeersunik  sinniisulik 
pilersinneqartoq  nalunaarutigaara.  Suleqatigiissitap  kuunni  pisuussutinik 
uumassusilinnik  atuisinnaanermut  tunniussisarnissami  periarfissat 

misissornissaat siullertut suliassaraa. Suleqatigiissitap suliniut taanna ulloq 
11. september 2008-mi aallartippaa. 

Suliniutinut  aallarniutaasinnaasunut  suliakkiutinik  suleqatigiissitaq 
suliaqarpoq,  akiliuteqarluni  aallaaniarnermut  aalisarnermut  tunngasut 
tamaviisa suliarissallugit.

Siusinnerusukkut oqaatigineqareersutut isummiussaavoq, aaqqissuussineq 
piniartunut  pitsaanerpaamik  atugassaqartitsisoq  sulissutigineqassasoq. 
Taamaattumik  suleqatigiissitami  tassani  ilaatigut  KNAPK  qanimut 
suleqatigineqarpoq.

Kuunni pisuussutinik uumassusilinnik atuisinnaanermut tunniussisarnissaq 
pillugu  suliniutip  allaaserineqarnera  ilanngunneqarpoq  –  aamma ilaatigut 
akiliuteqarluni  aallaaniarmi  taamaaqataa  suliarineqassaaq.  Suliassat 
ilagissavaat  pisariaqalivissormat  akiliuteqarluni  aallaaniartitsisarnerup 
atuuttup  siumut  isigisumik  nalilersorneqarnissaa,  tassunga  ilanngullugu 
ineriartortitsinissamut periarfissat sumiinnersut oqaluuserineqarnissaat.

Apeqqutit aappaat:
Oqaluuserisassat allattorsimaffii, ataatsimiinnernit imaqarniliat 
kikkullu ataatsimiinnerni peqataasarnersut paaserusullugit 
tunniunneqarnissaat piumasaraara. 

Akissut:
Ulloq 20. juni 2008-mi ataatsimiinnermi peqataapput Mads Daniel Skifte, 
Marie Fleisher (GTE), Charlotte Bülow, Kaare Winther Hansen (APNN) 
aamma Ole Ziemer (ISIIN). Ataatsimiinneq GTE-mi ingerlanneqarpoq.
Maannakkut  suleqatigiissitami  ilaapput  Aksel  Blytman  (KNAPK),  Ole 
Ziemer  (ISIIN),  Mads  Daniel  Skifte  (GTE),  Kaare  W.  Hansen  (APNA) 
aamma  Rasmus  Christensen  (APNN).  Taakku  saniatigut  KANUKOKA 
aggersarneqarsimavoq peqataanissaminulli  periarfissaqarsimanani.   Ulloq 
11. aamma 29. september ataatsimiinnerit ingerlanneqarput.
Ilanngussani  ataatsimiigiaqqusinerit  kiisalu  ataatsimiinnernit  imaqarniliat 
takusinnaavatit. 

Pingaarnerusutigut anguniakkat makku malillugit suleqatigiissitaq sulivoq:

• Aalisarnermik  piniarnermillu  inuussutissarsiornermi  annerusumik 

suliassaqartitsineq 

• Pisuussutinik aningaasatigut pissarsiaqarneruneq

• Nungukkiartuutaanngitsumik aqutsineq

• Najukkami  piginnaasat  ineriartortinneqarneri 

takornariaqartitsinermut atatillugu

• Najukkani inuiaqatigiit isertitaqarnissaat

Apeqqutit pingajuat:
Ataatsimiittoqaqqissappat qaqugu ataatsimiinneq tulleq pissava?

Akissut:
Maannakkut KNAPK-mi ilaasortat kiisalu GTE-mi suliaqartut tusarniaanermi 
akissuteqarnissaat  utaqqineqarput.  Taakku  tiguneqariarpata 
suleqatigiissitaq  decemberip  aallartinnerani  ataatsimiissapput 
oqaaseqaatillu tiguneqartut ilanngullugit suliarineqassallutik.

./. Ilanngussat; 
1) 20. juni 2008-mi ataatsimiinnermit imaqarniliaq. 
2) Ulloq  1.  septemberimi  ataatsimiinnissamut  ataatsimiigiaqqusissut 

oqaluuserisassallu
3) Ulloq  29.  septemberimi  ataatsimiinnissamut  ataatsimiigiaqqusissut 

tunngavianullu allakkiaq
4) Ulloq 29. septemberimi ataatsimiinnermit imaqarniliaq
5) GTE-mut KNAPK-mullu tusarniaanermi allakkiaq

Ikinngutinnersumik inuulluaqqusillunga

Finn Karlsen
Aalisarnermut, Piniarnermut Nunalerinermullu Naalakkersuisoq


	Inatsisartut Suleriaasianni § 36, imm. 1 naapertorlugu tammaviuttussarsiniarluni aallaaniarnermut apeqqut pillugu Naalakkersuisunut apeqqummut akissut

NAMMINERSORNERULLUTIK OQARTUSSAT  GRØNLANDS HJEMMESTYRE 


Aalisarnermut, Piniarnermut Nunalerinermullu Pisortaqarfik
Departementet for Fiskeri, Fangst og Landbrug


Naalisagaq
Referat


Sumi
Sted


Hotel Hans Egede


Sammisaq
Emne


Eqalunnit isumalluutinit nalilinnik pilersitsineq


Peqataasut
Deltagere


Najuutsinngilaq


Mads Daniel Skifte (GTE), Aksel Blytmann (KNAPK), Ole Ziemer 
(SIIP), Dorthe Lund Kaack (SIIP),
Rasmus Valeur Christensen( Aalisarnermi, Piniarnermi, 
Nunalerinermilu Naalakk.) , Charlotte Bülow(Aalisarnermi, 
Piniarnermi, Nunalerinermilu Aquts.) 


Karl Danielsen, (Kanukoka)
Ataatsimiinnermi imaqarniliaq


29/9-08-mi ataatsimiinnerup siunertaraa eqalunnik isumalluutinit nalilinnik pilersi-
tsinermik suliniutip aallarteqqinneqarnissaanut suliniuteqarneq. 
Siunertaavoq suliniutip tapersissagaa 


• Aalisanermi- piniarnermilu suliffissanik annertuliineq
• Isumalluutit annertunerusumik isertitaqarnermik kinguneqarnissaat
• Imminut nappassinnaasumik aqutsineq
• Najukkami piginnaaneqarfinnik ineriartortitsineq
• najukkani akuusunut isertitanik aqqutissiuussineq
• Takornariartitsinerup nukittorsarneqarnissaa 


Periuseq:
Ataatsimiinnermi akuersissummut periusissat assigiinngitsut eqqartorneqarput, isu-
maqatigiissutigineqarporlu periuseq aqunneqarsinnaasutuaq tassaasoq kuummut 
akuersissut, kuummut pineqartumut akuersissummik tunniussisoqartarnissaa, taa-
maasilluni kuummut pineqartumut piginnaatitaaffiit tamarmik akuersissummik pigin-
nittumut tussasut. Taamaasilluni takornarianut najukkamilu aalisartunut kuunni alla-
ni kuunni akuersissutiniliunngitsoq aalisarnissaq periarfiusinnaassalluni. Akuersis-
sut minnerpaamik ukiuni qulini atuutissaaq.
Siunertarineqarpoq kommuunini aalajangersakkanut assingusut malillugit kuunnik 
toqqaasoqarnissa, inuussutissarsiutigalugu aalisarfittut eqqissisimatinneqartussa-
nik, taamaallaallu qissartarluni aalisarnermi atorneqartussanik. Kuuit tamakku kom-
munimit /inunnillu immikkut qissartarnermik ilisimasalinnit toqqarneqassapput, 
tamatumalu kingorna Pinngortitaleriffik oqartussallu tamakkununnga attuumassutil-
lit tusarniarneqartassapput. Kuunnit toqqagaasunit kuunnut allanut akuersissummik 
qinnuteqarniassalluni periarfissaassaaq, tamakkulu qinnuteqaatit akuersissutinik 
suliaqarsinnaasunit suliarineqassapput. 

Akuersissummik qinnuteqaat qinnuteqartup suliassamut pilersaarusiaa malillugu 
nalilersorneqassaaq, aningaasaliisinnaanermut periarfissaqarneq malinnagu. 
Imaassinnaavoq kuunnut ataasiakkaanut iluaqutiginninnerup/iluanaarutiginnen-
nerullu minnerpaafissaanik piumasaqaatitaqartoq. Imatut periarfilerlugu akuersissut 
agguarneqarluni, imaluunniit akuersissummik piginnittoq allanut akuerinnissumik 
akiginnilluni.
Aammattaarlu imminut akilersinnaasumik aalisarnissaq isumannaarneqassaaq, 
imatut pisariaqarpat aalisartut ikilillugit, imaluunniit ullormut pisarineqarsinnaasut 
killilerlugit.


Inatsisiliorneq:
Periuseq nutaamik inatsisiliornermik pisariaqartitsivoq, nutaamillu inatsisiliorniar-
nermi imermut& sermimullu akuersissummut inatsit atuuttoq qiviassagaanni ilua-
qutaassaaq.
Akileraarutinut/atorneranut akiliutinut tunngatillugu isumaliutit inatsimmut tunnga-
viusup inissinnissaanut kinguartinneqassapput.


Kingunerisinnaasaa:


Nutaamik inatsisiliorneq najugaqartunut takornariartitsinnermillu ingerlatsiviusunut 
kingunerisinnaasat arlaqassangatinneqarput. Taamaattumik KNAPK-i inatsimmik 
taamatut allannguinerup ajunngitsumik ajortumilluunniit kingunerisinnaasaanut 
naatsorsuutigineqarsinnaasunut nassuiaasioqquneqarpoq. Taamatuttaaq GTE-p 
ataani peqataasut inuussutissarsiummi isertitat annertusinissaannik ilimagineqar-
tunik nalileeqqullugit inissanik qinnuviginnipput.


Tullianik ataatsimiinnissaq novemberip aallartinnerani ingerlatseqqinnissa isuma-
qatigiissutigineqarpoq, saaffiginnissut KNAPK-ip GTE-llu akereerpassuk. Taakkulu 
suliap ingerlateqqinnissaanut ilanngunneqassapput.





		Ataatsimiinnermi imaqarniliaq

NAMMINERSORNERULLUTIK OQARTUSSAT  GRØNLANDS HJEMMESTYRE 


Aalisarnermut Piniarnermut Nunalerinermullu Aqutsisoqarfik 
Styrelsen for Fiskeri, Fangst og Landbrug


Ilisimatitsissut
Notat
Møde hos GTE


Uunga
Til


Assinga uunga
Kopi til


Ulloq 20/6 2008-mi ataatsimiinnermi makku sammineqarput


Akiliuteqarluni aallaaniarnermi suleriaatsit misissorneqarput
Akiliuteqarluni aallaaniartartunut kattuffimmik pilersitsinissap oqallisigineqarnera
Inuussutissarsiutip siunissaa
Akiliuteqarluni aalisarnerup ineriartortinneqarnera, avataasiorluni aalisarneq
Internettikkut akiliuteqarluni aalisarsinnaanermut allagartartaarsinnaanerup 
atulersinneqarsinnaanera
Aaqqissuussinerup nutaap atuutilernissaata tungaanut aalisarsinnaanermut 
girokortinik nutaanik inniminniineq.
Ataatsimiinneq suleqatinik nutaanik ilitsersuinertulli ingerlanneqarpoq, 
akiliuteqarlunilu aallaaniartarnerup aalisartarnissallu Kalaallit Nunaanni siunissaa 
oqaluuserineqarlutik.


Pisortatigoortumik ataatsimiinnermit imaqarniliaq GTE-meersoq 
ilanngunneqassaaq suliaq saqqummiuneqariarpat. 


Ikinngutinnersumik inuulluaqqusillunga


Navn Kaare Winther Hansen
Titel AC-Fuldmægtig


20. juni 2008

Emne: Værdiskabelse af fjeldørred-ressourcen - opsummering og videre udvikling
Placering: Mødelokalet i Departementet for Fiskeri, Fangst og Landbrug


Start: to 11-09-2008 14:00
Slut: to 11-09-2008 15:00
Vis tidspunkt som:Foreløbig


Gentagelse: (ingen)


Mødestatus: Endnu ikke besvaret


Nødvendige deltagere: Ole Ziemer; Charlotte Bülow; Mads Daniel Skifte; anders@greenland.com; Nette 
Levermann


Aluu tamassi


Amerlanerit piffissaqarfigisinnaasaat iluatsilerunarpoq. Matumuuna ataatsimiigiaqqusissut nutaaq 
nassiunneqarpoq, siulleq puujuinnassavarsi.


Ole Ziemerip kaammattuineratigut aamma Anders GTE-imeersoq ataatsimiinnissamut aggersarneqarpoq. 
Anders – ataatsimiinnerup imassaanut apeqqutissaqassaguit ataani atsiortoq attaviginissaanut 
tikilluaqqusaavutit.


Ullormut oqaluuserisassat imaapput:


1) Oqaluuserisassat akuerineqarnerat 


2) Qissattartarneq – eqalunnit nalilinnik pilersitsineq 


- Takornariartitsineq sumut killippa (GTE-mit ISIIA-miillu saqqummiussaq). 


- Eqalunniarnermik killilersuineq (APNN-imit APNA-imillu saqqummiussaq) 


- Inoqarfiit avataanni nunaminertani akuerisaalluni takornariartitsisarnermik il.il. ingerlatsisoqartarsinnaalernissaa 
anguniarlugu suliaqarnissamik Naalakkersuisut peqquneqarnissaannik  Inatsisartut aalajangiiffigisassaattut 
siunnersuut. UKA 2006/62 / UKA 2007/24. (ISIIA-miit saqqummiussaq)


 - Aqutsinermut siunnersuut (APNN aamma APNA) 


- Nunani allani aaqqissuussinerit - Island aamma Norge il.il..


3) Aalisarsinnaanermut allagartaq – akiliisitsisarnermik allannguineq


4) Taasassat allat/tamalaat.


In.in.
Rasmus Christensen
AC-Fuldmægtig / Head of Section
 
Aalisarnermut Piniarnermut Nunalerinermullu naalakkersuisoqarfik

